
 ស្រីពៅរស់នៅក្នុងភូមិរោងចក្រចម្រាញ់ជ័រដ៏ធំមួយ។
 នៅទីនោះ ព្រះអាទិត្យលែងរះទៀតហើយ។
 ស្រីពៅក៏ទៅជួបមេភូមិ។




 ស្រីពៅ ៖ ខ្ញុំនឹងធ្វើម៉ាស៊ីនមួយ ហោះទៅជួបព្រះអាទិត្យ។
 មេភូមិ ៖ នេះគឺជាគំនិតស្រមើស្រមៃទេ។
 ឯងជាក្មេងស្រីតូចប៉ុណ្ណោះ ទៅផ្ទះវិញទៅ!។




 ស្រីពៅឡើងលើកំពូលភ្នំ។
 នាងមើលទៅភូមិទាំងមូល។



 នាងស្រែកខ្លាំងៗ៖ “ព្រះអាទិត្យ!
 យើងនឹងជួបគ្នាឆាប់ៗនេះ!”




 ស្រីពៅបានចូលទៅឃ្លាំងចាស់របស់រោងចក្រ។ នាងខិតខំរកសម្ភារៈផ្សេងៗដែល
 អាចច្នៃបាន។ នាងរើសបានតួប៊ីន, ច្រវ៉ាក់, ស្លាបចាក់ និងកំណាត់ផ្ទាំងធំៗ។




 នៅលើកំពូលភ្នំ ស្រីពៅសាកឡើងជិះម៉ាស៊ីន។
 ម៉ាស៊ីនហោះក្រឡាប់ចាក់ពេញមេឃ។ នាងរត់ចេញពីម៉ាស៊ីនទាំងអស់សង្ឃឹម។




 ស្រីពៅក៏ធ្វើម៉ាស៊ីនហោះសាជាថ្មី។




 ស្រីពៅសាកល្បងហោះម្តងទៀត។
 លើកនេះ មេភូមិ និងអ្នកភូមិ មកជួយរុញម៉ាស៊ីន។
 មេភូមិ ៖ នេះជាអាវ និងមួកការពារកម្តៅ។ ភពព្រះអាទិត្យក្តៅណាស់!




 ស្រីពៅញញឹមសម្លឹងទៅមុខដោយជើងធាក់ស្ពឺកង់។
 ម៉ាស៊ីនហោះរត់យ៉ាងលឿនផុតកំពូលភ្នំ។
 ស្រីពៅ ៖ ខ្ញុំហោះបានហើយ!




 ស្រីពៅ ៖ សួស្តីព្រះអាទិត្យ! ហេតុអ្វីបានជាអ្នក
 ឈប់រះលើភូមិខ្ញុំ។
 ព្រះអាទិត្យ ៖ ផ្សែងពុលទេ ដែលបាំងពន្លឺខ្ញុំ! អ្ហា!
 នាង ជាមនុស្សដំបូងដែលមកជួបខ្ញុំ។
 ស្រីពៅ ៖ អូ អ៊ីចឹងទេ! អរគុណខ្លាំងណាស់បងព្រះអាទិត្យ!
 ព្រះអាទិត្យ៖ ល្អណាស់! ចូររកដំណោះស្រាយភ្លាមទៅ!




 យើងត្រូវកាត់បន្ថយផ្សែងពុលចេញពីរោងចក្រ។ ដើមឈើអាចជួយលាង
 សម្អាតផ្សែងទាំងនោះបាន។ ដូច្នេះ យើងត្រូវដាំដើមឈើឲ្យបានច្រើនឡើងវិញ។




 ព្រះអាទិត្យរះឡើងវិញ។



 អ្នកភូមិអរគុណស្រីពៅ។



 ពួកគេរីករាយខ្លាំងណាស់។




 ស្រីពៅកំពុងច្នៃម៉ាស៊ីនហោះថ្មី។ នាងមានគម្រោងហោះទៅកាន់ភពជាច្រើន។
 នាងចង់ច្នៃពួកវាឲ្យកាន់តែអស្ចារ្យជាងមុន៕



 រឿង
 បេសកកម្មស្វែងរកពន្លឺ
 សមាជិកក្រុមហាក់កាសន៖
 ស្វាយ លីម៉េង
 (អ្នកនិពន្ធ)
 មាស សុវណ្ណារ៉ា
 (វិចិត្រករ)
 វ៉ាន់ យូលីង
 (អ្នករចនា)
 រចនាប្លង់ចុងក្រោយដោយ៖
 សៀត សុភាព

